
Kjak

Læknastríðið og Karin Kjølbro

Arnstein Niclasen 

Halló Karin, fyrst mangar 
takkir fyri títt løgna ummæl­
ið av bók míni  “Herkin herð­
indi”. Hetta sjálvt um tú ikki 
metir bókina vera dygdar­
verk, og at tú har brigslar 
mær at vera ein hevndarhug­
aðan mann. 

Um dygdina av fyrru út­
søgn tíni, duga onnur helst 
betri at meta um, og um ta 
seinnu útsøgnina er stutt 
at siga – at hon er burtur úr 
vón og viti. Tað mann hava 
verið ein ikki hissini vírikur 
hjá tær, sum eg havi stigið á. 
Og tað harmar meg vitiliga. 
Tí humor er helst ikki tín 
sterka síða.

Jú, fýra heilar síður inni í 
Sosialinum - við so burturvið 
ákærum og ógrundaðum 
niðurstøðum. Og sum eisini 
verða heilfluktaðar á fors­
íðubredda blaðsins við mynd 
av greinskrivarinnuni – so 
strong sum eitt rakiblað - og 
so endurtikin á fjórðu síðu 
við - av tí fenomenala blað­
stjóranum. Ein langur lestur 
og stílurin er so sum so; men 
tað skal ikki skilja okkum. 
(Eingin er forpliktaður út 
yvir síni evnir.)

Innihaldið
Jú, substansurin í øllum 
óløginum er: At pápi hennara 
kendi seg hóttan eftir lívi­

num – enntá av skotvápnum 
(hóast søgan er óváttað). 
Kendi seg? Jamen, av hvørj­
um? Ikki eitt orð kom fram 
um, hvør ið hesin var! So 
álvaratos! Pápi Karina var, 
ið hvussu so er, ikki hóttur 
av mær. Og longri er tann 
søga ikki. Eg veit meg ikki 
hava borið honum og hans­
ara annað enn alt gott. Allari 
Kjølbro-familjuni. Jógvan 
hjá Evaldi Kjølbro, Herm­
an hjá Hans Davidi Peter­
sen og eg hildu ofta saman í 
uppvøkstrinum.

Tað hendi, at familjan 
hjá Poul Nolsøe Kjølbro 
varð førd yvir í Eystur­
oynna nakrar dagar í 1955 
við 80 tonsara familjunnar 
“Grunningi”. Og tað var 
harmiligt. Eins og tað eis­
ini hendi í Klaksvík undir 
“bumbutíðini” undir krígn­
um og aftur í oktober 1955 
av fleiri 95’arum, ið tá við 
familju síni rýmdu á bygd, 
tí býurin fekk brutala krígs­
skipavitjan. 

At hetta hevur skakað 
hesa tá fittu lítlu gentuna er 
sárt og ófyrigeviligt. Karin 
dramatiserar hesa hending, 
hóast eingin fekk likamligt 
mein av hesum. Og hon 
minnist sera væl til tað váta 
grasið, har hon í inniskóm 
helst hevur fingið vátar 
bibbur, babbasa didda.

Og hetta er hennara søga. 
Og gott fyri hana, at hetta 
eisini kom alment fram á 
prenti.

Undir brotinum: Andróð­
ur innanborða, á bls, 163-164, 
taki eg greitt frástøðu frá 
teimum ótangunum, sum 
brúktu harðskap ella gjørdu 
seg inn á fimmara familjur 
á degi og nátt, og harmist 

almikið um ágangin móti 
Hákuni og Hjørdis Djurhuus 
við familju á bls. 220 - 221. Ein 
skarnsgerð!

Tey avbardu 
og meinslaðu
Ikki við einum orði harmast 
Karin um tey fólkini, sum tá 
av professionellum ófriðar­
kroppum blivu niðursligin, 
avbard, blóðsorað, jagstrað, 
órættvíst dømd og fongslað, 
sum høvdu vágað sær at 
sett seg upp móti donskum 
embætismonnum við m. a. 
at hava skriva undir eina 
adressu til bata fyri tey 
fullkomiliga avskeplaðu 
læknaviðurskiftini í øllum 
tí forsømda landslutinum. 
Og sum flýggjaðu út  á bygd 
undan vápnaðum politistum 
í búna av albrynjaðum krígs­

skipum? 
Var eingin synd í teimum? 

Og hetta fyri eina so fjákuta - 
juridiskt óheimilað - fundar­
upphædd upp á 601 krónu og 
50 oyru? (So raplandi gagg/
gagg!). 

Og er ikki ein munur her: 
Tey fyrru kendu seg hótt; 
meðan tey seinnu blivu 

veruliga jagstrað og for­
fylgd? 

Ókvæmisorð 
og happing
Borðreitt verður eisini í um­
mælinum hjá Karini við ikki 
hissini teggju av skeldar­
ins orðum, sum hon  helst 
í sinnismuni hevur funnið 

niðast í tunnuni, so sum: 
Karaktermorð, hevnd, happ­
ing, perfid útspilling, æru­
meiðing, innari svínhundur­
in, bakbit og tramanskapur 
o. m. a. - so at tað markar 
heilt út um tað komiska. 

Greinin øll er helst fyri 
greinskrivarinnuna eitt 
megnarstig; men bókmenta­
liga eitt avmarkað framstig 
(leysliga eftir Armstrong).

Karaktermorð? Men hvat 
annað er útspillingarskriv 
læknafelagsins frá 6. apríl 
1953, undirskrivað av H. D. 
Joensen, landslækna, og við­
gerðin av Halvorsen í grein­
ini av Karini, annað enn 
klokkuklárt karaktermorð 
av Olaf Halvorsen við aftur­
virkandi kraft?

Á bls. 423 - 424 í bók míni 
harmist eg illa um alla happ­

Jógvan í Dávastovu

Útvið 8 av teimum síðstu 
tíggju árini hevur Sam­
bandsflokkurin átt løgmann.

Í hesi somu árini hevur 
samgonguflokkurin verið 
Fólkaflokkurin.

Sambandsflokkurin hev­
ur í hesi síðstu nógvu árini í 
samgongu við Fólkaflokkin  
roynt at fingið nýggja fiski­
vinnulóggávu av bakka­
stokki.

Alt til fánýtis, tí Fólka­
flokkurin er jú reiðarins 
flokkur. Best man vera sum 
er.

Nakrir løgtingslimir úr 
Sambandsflokkinum hava í 
seinastuni borið fram, at nú­
verandi samgongan hevur 
flutt seg so nógv í samráðing­
unum við Sambandsflokkin, 

at tað, sum eftir stendur í 
fiskivinnunýskipanin, eigur 
Sambandsflokkurin 90%.

Um vit venda eyguni aftur 
til gomlu áralongu samgong­
una millum Sambandsflokk­
in og Fólkaflokkin, so stóð 
í botni millum hesar báðar 
flokkar um at semjast um 
eina nýggja fiskivinnuný­
skipan. Í hesum samráðing­
um fekk Sambandsflokkurin 
einki av sínum sjónarmiðjum 
ígjøgnum.

Hvat fær Sambands­
flokkin nú at trúgva, at ein 

nýggj samgonga millum 
Sambandsflokkin og Fólka­
flokkin kann fáa eina 
nýggja fiskivinnunýskipan 
samtykta á Føroya Løg­
ting. Av royndum vita vit, at 
Fólkaflokkurin fær lands­
stýrismannin í Fiskivinnu­
málum. Av royndum vita vit, 
at tá hendir als einki við ný­
skipanum í fiskivinnuni.

Kann tað hugsast, at 
Sambandsflokkurin, held­
ur enn at fáa 90% av Sam­
bandsfloksins sjónarmiðjum 
ígjøgnum í eina fiskivinnu­

nýskipan og  samstarvar við 
samgonguna og fær hetta 
mál loyst, øllum føroyingum 
at frama, velur løgmann til 
Sambandsflokkin framum?

Harmiligt, um Sam­
bandsflokkurin tekur egnan 
løtuvinning fram um eina 
fiskivinnunýskipan, sum er 
til gagns fyri at føroya fólk.

Vónandi eru enn knotur 
í onkrum av sambandsting­
monnunum, sum síggja 
møguleikan í at fáa 90% av 
sínum sjónarmiðjum ígjøgn­
um í eina fiskivinnunýskip­

an og taka vælferðina hjá 
okkum føroyingum fram 
um møguligan sambandskan 
løgmanssess. 

Vónandi eru løgtings­
menn hjá Sambandsflokk­
inum ikki til fals fyri stór­
kapitalin.

Vónandi trúgva løgtings­
menn hjá Sambandsflokkin 
enn upp á liberalismu, sum 
stendur í stevnuskránin hjá 
Sambandsflokkinum og fría 
kapping í okkara fiskivinnu.

Sambandsflokkurin eigur 
at minnast til orðatakið: »Fót 

Hvat velur Sambandsflokkurin?

Og hetta fyri eina 
so fjákuta juridiskt 

óheimilaða fundarupp­
hædd upp á 601 krónu 
og 50 oyru? So raplandi 
gagg/gagg!


